POLISAS STUDENT WINS 2ND PRIZE AT CHINA-ASEAN “FUTURE ARCHITECT” SUMMER CAMP IN
GUIYANG, CHINA

Pada 22 hingga 28 Julai 2025, seorang wakil pelajar daripada Politeknik Sultan Haji Ahmad Shah
(POLISAS), Siti Khadijah NurSyahadah Binti Mohd Farid, telah menyertai Program China—
ASEAN “Future Architect” Summer Camp. Program ini dianjurkan secara bersama oleh SEAMEO
TED dan Guizhou Polytechnic of Construction, China, dengan sokongan daripada GO STUDY.

Program ini telah menghimpunkan seramai 21 orang pelajar dari negara-negara ASEAN,
termasuk Kemboja, Indonesia, Vietham, Thailand, Malaysia, Myanmar, Brunei, Filipina dan Laos,
bertujuan untuk meneroka keindahan seni bina China serta memperkukuh kefahaman silang
budaya dan kerjasama serantau.

Sepanjang program berlangsung, para peserta telah mengikuti pelbagai aktiviti yang merangkumi
pengalaman akademik dan kebudayaan. Antara aktiviti utama ialah lawatan ke Qingyan Ancient
Town, yang membolehkan para pelajar menghayati keindahan semula jadi serta suasana sejarah
di Guiyang. Selain itu, para peserta turut dibawa melawat pusat latihan vokasional, syarikat
pembinaan dan muzium tempatan, bagi pendedahan kepada seni bina etnik serta teknologi
bangunan hijau yang inovatif.

Salah satu kemuncak program ialah Mesyuarat Meja Bulat Belia Antarabangsa, di mana para
peserta terlibat dalam perbincangan bermakna berkaitan kelestarian, pemeliharaan warisan
budaya, serta peranan belia pada masa hadapan dalam memacu inovasi seni bina.

Pada peringkat akhir program, para peserta turut menyertai sesi forum sempena Minggu
Kerjasama Pendidikan China—ASEAN 2025. Wakil POLISAS telah menerima Anugerah Tempat
Kedua dalam Maijlis Penyampaian Anugerah International Youth Talk, sebagai pengiktirafan
terhadap prestasi cemerlang dan perkongsian idea yang bernas.

Melalui penyertaan dalam program antarabangsa yang bermakna ini, pelajar bukan sahaja
berjaya meluaskan perspektif global serta memperoleh pengetahuan akademik dan kebudayaan
yang berharga, malah turut menjalin persahabatan dengan rakan sebaya dari pelbagai negara
ASEAN. Pengalaman ini diyakini dapat menyumbang kepada pembangunan peribadi dan
profesional pelajar, khususnya dalam bidang seni bina, di samping memperkukuh penglibatan
dan keterlihatan POLISAS di peringkat antarabangsa

China-ASEAN Youth Exchange




